
SUĠĠERIMENTI 

Il-Kumitat għall-Affarijiet Legali jistieden lill-Kumitat għall-Affarijiet Ekonomiċi u 

Monetarji, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jilqa’ l-pjan ta’ azzjoni tal-Kummissjoni għat-titjib tal-aċċess għall-finanzi għall-SMEs, 

b’mod partikolari f’dak li għandu x’jaqsam mat-titjib tal-qafas regolatorju Ewropew għall-

kapital ta’ riskju; jenfasizza l-bżonn għal soluzzjonijiet li jikkunsidraw l-bżonnijiet 

partikolari tal-SMEs u li jappoġġjaw l-iżvilupp tagħhom b'mod li jirrifletti d-daqs, il-qligħ 

u l-ħtiġijiet ta' kreditu tagħhom; 

2. Jissottolinja n-nuqqas ta’ għarfien finanzjarju u ġuridiku speċjalizzat disponibbli għal 

maġġoranza tal-SMEs, li jagħmilha diffiċli li huma jaċċedu għall-kapital; jindika, barra 

minn hekk, li l-SMEs spiss isibu li l-leġiżlazzjoni Ewropea hija piż amministrattiv u 

diffiċli li tiġi interpretata, u dan jolqot l-aċċess tagħhom għall-kapital; 

3. Jistieden lill-Kummissjoni tikkunsidra, bħala kwestjoni ta’ urġenza, eżami usa’ u aktar 

effikaċi tal-leġiżlazzjoni finanzjarja u regolatorja tal-UE li bħalissa tħeddel lill-SMEs 

wara li tagħmel eżami tax-xkiel fiskali għall-investimenti ta' kapital ta' riskju 

transfronterjali fl-UE; iqis li, wara dan ir-rieżami usa', il-Kummissjoni għandha tressaq 

proposti li jeżentaw lill-SMEs meta jiġu affettwati b'mod sproporzjonat mid-

dispożizzjonijiet regolatorji u meta ma jkunx hemm raġuni valida biex jiġu nklużi fl-

ambitu tal-leġiżlazzjoni, jew biex jikkunsidraw l-approċi 'personalizzati' jew reġimi anqas 

ħorox meta eżenzjoni ma tkunx sostenibbli; 

4. Jenfasizza li numru dejjem akbar ta' SMEs qegħdin jagħlqu jew qegħdin ifallu b'żieda 

konsegwenti fin-numru tal-qgħad; jinnota li jidher biċ-ċar li l-miżuri għat-tkabbir adottati 

s'issa mill-UE ma kienux effikaċi biżżejjed u jistieden lill-Kummissjoni biex tadotta bħala 

kwestjoni ta’ urġenza miżuri aktar konkreti għall-aċċess għall-kapitali tal-SMEs u biex 

tgħin fl-irkupru tagħhom u fl-impjiegi; 

5. Jinnota li hemm nuqqas ta’ attività transfrontaljera fl-Unjoni Ewropea f’dak li għandu 

x’jaqsam mal-aċċess għall-finanzi tal-SMEs, partikolarment f’termini ta’ mezzi ġodda 

għall-finanzjament bħalma huma l-crowd-funding, il-business angel platforms, u, b'mod 

ġenerali, il-peer-to-peer lending, li jagħtu finanzjament għall-SMEs illi kieku ma 

jkollhomx mezz kif jiksbu l-approvazzjoni minn intermedjarji finanzjarji aktar standard; 

6. Jissottolinja n-nuqqa ta’ koerenza ġuridika fl-UE f’dak li għandu x’jaqsam ma’ dawn il-

mezzi ġodda ta’ finanzjament u jistieden lill-Kummissjoni tikkunsidra d-differenzi 

prinċipali bejn l-Istati Membri u tagħti gwida għal dawn il-mezzi ġodda ta' finanzjament, 

li jistgħu jagħtu wkoll potenzjal kbir ta' tkabbir u ħolqien ta' impjiegi; 

7. Jistieden lill-Kummissjoni biex tpoġġi l-irkupru u s-sostenn tal-SMEs fil-qalba tal-politiki 

futuri tagħha, u jenfasizza kif il-prospettiva ta' Ewropa msejsa biss fuq il-prestazzjoni tas-

servizzi mhijiex se twassal għall-ebda tkabbir; 

8. Jinsisti li l-Kummissjoni għandha tapplika t-Test tal-SMEs, inkluż kunsiderazzjoni 

speċifika tal-mikrointrapriżi, u l-prinċipju ta’ ‘L-Ewwel Aħseb fiż-Żgħir’ fit-tħejjija tal-

abbozz ta' leġiżlazzjoni, u li twettaq valutazzjonijiet tal-impatt fuq il-proposti leġiżlattivi 

kollha, b’mod partikolari dawk ta’ natura finanzjarja, biex tiżgura li l-opzjonijiet kollha 

applikabbli għall-SMEs jkunu debitament ivvalutatim identifikati u trattati fi stadju bikri, 

u jridu jeħodhom inkunsiderazzjoni ħalli jimminimizza l-impatt fuq l-SMEs meta jiġu 

abbozzati l-proposti leġiżlattivi; jikkunsidra essenzjali li l-Kummissjoni tfittex li 

timminimizza l-piż regolatorju li jaqa' fuq l-SMEs f'abbozzi futuri u li tagħti spjegazzjoni 

ta’ kull eżenzjoni; 

9. Jenfasizza kif l-qawwa tal-ekonomija Ewropea s'issa kienet ġejja mill-mijiet ta' eluf ta' 

SMEs li għamlu mill-kwalità tal-prodotti tagħhom u l-eċċellenza tal-proċessi ta' 

produzzjoni tagħhom, l-elementi ewlenin tal-produzzjoni Ewropea meta mqabbel ma' 

kompetituri globali oħrajn; 

10. Jinnota li spiss id-diffikultajiet ta' aċċess għall-kreditu huma frott ta' nuqqas ta' għarfien 

min-naħa tal-intrapriżi żgħar u ta' daqs medju dwar l-istrumenti disponibbli għalihom; 

Jistieden lill-Kummissjoni tiżgura li l-Istati Membri jagħtu lill-SMEs sostenn, edukazzjoni 

u taħriġ akbar f’dak li għandu x’jaqsam mal-kwestjonijiet tal-finanzjament u li tqis 

kooperazzjoni aktar mill-qrib mal-korp rappreżentattivi tal-SMEs fl-iżvilupp ta' dan it-

taħriġ; iħeġġeġ lill-Kummissjoni twettaq programmi ta’ semplifikazzjoni għat-titjib tal-

aċċess għall-programmi ta' finanzjament Ewropej; 

11. Jilqa’ l-inizjattiva tal-Kummissjoni li tħeġġeġ bis-saħħa lill-Istati Membri jaċċelleraw l-

implementazzjoni tad-Direttiva tal-Pagamenti Tardivi billi tali pagamenti tardivi huma ta’ 

detriment kbir ħafna għall-ippjanar finanzjarju tal-SMEs u ta' spiss din hi r-raġuni tal-

falliment tal-SMEs; għaldaqstant, jistieden lill-Kummissjoni tanalizza bir-reqqa l-ħlas 

mill-awtoritajiet pubbliċi ta' kreditu li jkunu rċevew; 

12. Jaċċentwa l-fatt li tista’ sseħħ id-diskriminazzjoni fl-aċċess għall-finanzjamenti fil-każ ta’ 

SMEs immexxijin minn nisa, minoranzi etniċi, nies b’diżabilità u membri ta’ gruppi 

minoritarji oħrajn, u jistieden lill-Kummissjoni u lill-Istati Membri jirrikonoxxu dan il-

potenzjal għad-diskriminazzjoni u jitolbu, bħala mezz minnhom ta' kif tiġi ttrattata din id-

diskriminazzjoni, li dawk li jisilfu jagħtu ġustifikazzjoni dettaljata meta jirrifjutaw li 

jagħtu aċċess lill-SMEs għall-kapital; 

13. Jitlob lill-Kummissjoni tfassal strateġiji ta' finanzjament fir-rigward tal-Istati Membri, 

tan-netwerks tal-intrapriżi u l-konsorzji magħmula minn intrapriżi żgħar u ta' daqs medju; 

